[image: image1.png]



Aðgerðir gegn foki og lyktarmengun

Urðunarstaðurinn í Álfsnesi tók til starfa árið 1991 og hentar sem slíkur einkar vel til urðunar m.a. vegna jarðlaga. Lengst af hefur nokkuð góð sátt ríkt um starfsemina þó af og til hafi kvartanir borist, aðallega vegna foks. Byggðin hefur hins vegar færst nær urðunarstaðnum og því kvörtunum vegna foks og lyktar fjölgað. Gripið hefur verið til ýmissa aðgerða til að draga úr hættu á foki og lyktarmengun frá Álfsnesi:

Aðgerðir gegn foki

Sú vinnuregla gildir að þegar vindhraði er kominn í 17 m/sek er móttöku úrgangs hætt. Þá hefur verið komið fyrir færanlegum fokgirðingum til að grípa fjúkandi rusl auk þess sem hluti af botndreni urðunarstaðarins er gerður úr tættum hjólbörðum og hefur það reynst afar árangursrík aðferð við að grípa fjúkandi rusl.
Um leið og veðri slotar eru allir starfsmenn SORPU bs í Álfsnesi sendir út til að tína úr girðingum, skurðum og öðrum stöðum í kringum urðunarstaðinn. Sé ástandið mjög slæmt hefur stundum verið leitað á náðir björgunarsveita í nágrenninu um aðstoð. Þá hefur nokkur þúsund trjáplöntum verið plantað umhverfis urðunarstaðinn m.a. til að skerma staðinn betur af.
Stöðugt er unnið að samtímamælingum á veðri í Álfsnesi (vindátt, vindstyrkur, hitastig, ofankoma). Þá fara starfsmenn reglulega á fjóra fyrirfram ákveðna staði í nágrenni við urðunarstaðinn (Álfsnesbærinn, Víðines, Tungubakkar, Arnartangi) og skrásetja hvort lykt frá urðunarstaðnum sé merkjanleg eða ekki. Komi fram kvartanir er reynt að finna út hvort hægt sé að tengja það einhverri framkvæmd eða ákveðinni vinnu á urðunarstaðnum. 
Unnið gegn lyktarmengun

Eðli máls samkvæmt getur lykt borist frá urðunarstað og hefur þetta vandamál aukist eftir að byggðin færðist nær Álfsnesinu. Hjá SORPU bs. er allt gert sem unnt er til að koma í veg fyrir lykt frá úrgangnum. 

Frá ársbyrjun 2009 er allur úrgangur sem ber með sér mikla lykt, úðaður með ensími áður eða þegar hann berst í Álfsnes. Hér er um tilraun að ræða en ákveðið hefur verið að dugi þessi aðferð ekki til mun SORPA, í samráði við Mosfellsbæ, færa slíkan úrgang lengra frá byggðinni í Leirvogstungu.

Allur baggaður úrgangur sem berst í Álfsnes yfir sumartímann er úðaður með ensími sem dregur úr lykt. Stöðugt er unnið að úrbótum og leitað leiða til að lyktarmengun sé í lágmarki.

Gerð er krafa um að sá takmarkaði sláturúrgangur sem berst í Álfsnes sé allur í stórsekkjum og því hægt að meðhöndla eins og bagga og til að lágmarka hugsanlega lyktarmengun.

Moltugerðarmúgum er ekki snúið þegar hætta er á að lykt berist til nærliggjandi bústaða þar sem í ljós kom að ein uppspretta lyktar var þegar moltugerðarmúgar voru hreyfðir. Moltugerðin var nýlega færð innan svæðis til að takmarka hættu á lyktarmengun
